32
رضا همراز
33
سـوًزلـوکــلـر سـوًزلـويـو 

فرهنگ زنوزي
تورکجه ـ فارسجا اوْلان بو سوًزلويو مير ابراهيم شهيدي ترتيب وئرميشدير. هله ال يازما شکلينده اوْلان ايکي جلد‌ليک بو سوًزلوک تبريز دانشگاهينين مرکزي کيتابخاناسيندا قورونور. بو سوًزلويون بيرينجي لوغتي « آبا » سوًزو ايله باشلاييب و « زويولده‌مک » لوغتي ايله بيتيب. يازار سوًزلويون سون صحيفه‌سينده بو عيبارتي قئيد ائدير : « پايان يافت در روز پنجشنبه ۳۰ / ۲ / ۱۳۷۸ شمسي » 


فرهنگ ترکي به فارسي سنگلاخ 
تورکجه فارسجا بو سوًزلوگون يازاري تانينميش يازيچي استرآبادلي ميرزه مهدي خان ايدي. ۱۲ ينجي قرن‌ده يازيلان بو سوًزلوک گونش ايلي ۱۳۷۴ ده روشن خياوي ـ نين همتي ايله ايشيق اوٍزو گوًره بيلدي. بو سوًزلوک ترتيب‌چي‌نين ۱۵ صحيفه‌ليک اوًن سوًزو و ايضاحلاريندان سونرا « آ » حرفي ايله باشلانيب و ۲۷۲ ينجي صحيفه‌ده « ييرينمه » سوًزونون آنلامي ايله باشا چاتير. کيتابين بير چايي‌دا ۱۹۶۰ دا انگليسجه‌يه چئويريليب چاپ اولموشدو. همين کيتابين ۳۲ صحيفه‌سي اوًن سوًزو قالاني متن گلميش‌دير. ۱۱۳ صحيفه‌ده‌ن عيبارت اولان بو سوًزلوک ۳۳ اونجو صحيفه‌ده لوغت‌لره يئر وئرميشدير. 


فرهنگ قطران 

فرهنگ قطران يا « تفاسير في لغة الفرس » تبريزلي حکيم قطرانين فارسجا ـ فارسجا سوًزلويو دور. بو بئشينجي قرن‌ده يازيلان سوًزلوک تورک‌لرين يازديغي اَن اسکي سوًزلوک‌لردن‌دير. 


فتح‌الکتاب 

فتح‌الکتاب سوًزلويو هجري ۹۹۱ده, ابوالخير بن سعدالانصاري‌نين همتي ايله يازيلميشدير. او, بو سوًزلويو فتح خان الهي ـ نين آدينا ترتيب وئرميشدير. کيتاب عربجه, فارسجا و تورکجه‌ده‌ن عبارت اولان بير سوًزلوک‌دور. 


فرهنگ درِّدري 
دُرّدري سوًزلويون شيروانلي علي يوسوف ۱۰۱۸ده « خسرو خان » آدينا ترتيب وئرميشدير. بو کيتاب گويا فارسجا ـ فارسجا بير سوًزلوک دور. 


گويش کرينکان 
گويش کرينکان کيتابين تبريزلي يحيي ذکاء توپلاميشدير. کرينکان آذربايجانين کليبر شهرينين هنده ورينده اولان بير کند دير کي گويا اوًزونه گوًره بير لهجه‌سي وار. بو سوًزلوک ۱۳۳۲ده تهران‌دا ايشيق اوٍزو گوًره بيلميشدير. 


تاتي و هرزني 
عبدالعلي کارنگ ـ ين توپلاديغي بو سوًزلوک ۱۳۳۳ده تبريزده ايشيق اوٍزو گوًره بيلميشدير. بو سوًزلوک‌ده ده تات و هرزند ده ايشله‌نيلن لوغت‌لر آچيقلانميشلار.


گويش گلين قيه 
بو سوًزلويوده تبريزلي يحيي ذکاء توپلاميشدير. گلين قيه يا گلن قيه مرند ـ ين ياخين‌ليغيندا بير کند آدي دير کي, اورانين اوًزونه عايد بير لهجه و دانيشيغي وار کي, يحيي ذکاء اونلاردان سوًز ـ صحبت آچميشدير. کيتاب گونش ايلي ۱۳۳۶دا فرهنگ ايران زمين ـ ين بئشينجي جلدينده چاپ اولموشدو. 


کتاب لغت 
فارسجا ـ تورکجه اولان بو سوًزلوکون يازاري بللي اولماسادا, اونون اليازمالارينين بيريسي هجري ۸۲۶دا يازيلميش‌دير. کيتابين اليازماسي‌نين بير نسخه‌سي تورکيه‌نين اوستانبولونداکي امير خواجه کمانگش کيتابخاناسيندا ۶۶۴ نومره‌ده قورونور. 


دقائق الحقائق 
بو سوًزلويون يازاري ابن کمال پاشا احمد اوغلو سليمان دير کي قمري ۱۰۴۰دا فوت ائديب. فارسجا اولان بو کيتابين شرح‌لري تورکجه اولموشدور. دقائق الحقائق ـ ده‌ن بير نسخه تهرانين سپه سالار کيتابخاناسيندا قورونور. 


لسان‌العجم يا نَوال‌الفضلا يا فرهنگ شعوري 
بو سوًزلويون ترتيبچيسي « شعوري » ديرکي, ۱۱ بيرينجي قرن‌ده يازيلميشدير. بو کيتابين اوًن سوًزو تورکجه و يئري گلميشکن تورکجه شعرلرده‌ن‌ده يئرلي ـ يئرينده فايدالانميشدير. يازديقلارا گوًره بو فارسجا سوًزلوک فارسجانين مفصل سوًزلوک‌لرينده‌ن دير کي تورکجه معني و شرح يازيلميشدير. بو کيتاب بير نئچه دونه چاپ اولموشدو. 


تبيان نافع 

برهان قاطع ـ ين تورکجه ترجمه‌لرينده‌ن دير. بو سوًزلويو سيد عاصم عنتابي, عثماني فاضل‌لرينده‌ن تورکجه‌يه چئويرميشدير. تبيان نافع اوچ جلدده دونه, دونه چاپ و يايينلانميشدير. 


لهجه عثماني 
بو سوًزلوک احمد وفيق پاشا ـ نين دير. کيتاب ايکي بوًلوم‌ده دير کي, بيرينجي بوًلومو تورکجه‌ده‌ن تورکجه‌يه لوغت‌لر و ترکيب‌لر و ايکينجي بوًلومو ايسه فارسجا لوغت‌لر دير تورکجه آچيقلامالارلا. لهجه عثماني سوًزلويونون بيرينجي بوًلومونده اوْن مين لوغت ، ايکينجي حيصه‌سينده ايسه ، آلتي مين لوغت گلميش‌دير. کيتاب قمري ۱۳۰۶دا اوستانبولون « درِ سعادت » ينده محمود بيگ مطبعه‌سينده باسيلميشدير. 


مکمل عثماني لوغتي ( لوغت عثماني ) 

بو سوًزلويو « علي نطيما » و « رشا » ترتيب وئرميشلر. کيتاب ۹۹۹ صحيفه‌ده و ايکي ستون‌دا جيبي قطعينده قمري ۱۳۱۸ده اوستانبولدا ايشيق اوٍزو گوًره بيلميشدير. بو کيتابدا ۲۰مين هنده ورينده لوغت آچيقلانميشدير کي، هاميسي دقت‌له اوْلموشلار.


لوغت ناجي 

ناجي سوًزلويون «ناجي معليم» توپلاميشدير. کيتاب رقعي قطعينده هجري ۱۳۲۲ ده اوستانبولون «عصر» مطبعه‌سينده ايشيق اوٍزو گوًرموشدو. کيتابين اوًن سوًزو تورکجه‌دير و ۸۱۹ صحيفه‌ده ايکي ستونلو چاپ اوْلموشدو.


قاموس عثماني 

بو کيتابدا عثمان تورکجه‌سينده اوْلان يابانچي لوغت‌لر گلميش‌لر. سوًزلويون يازاري علي سيدي بيگ دير. کيتاب اوٍچ جلد ده اوستانبولدا ۱۳۳۰, ۱۳۲۵ و ۱۳۲۷ قمري ده ايشيق اوٍزو گوًرموشدو. 


گنجينه گفتار 

يوسف ضياءالدين شکون ـ ون توپلاديغي بو سوًزلوک اوستانبولون معرفت باسماخاناسيندا ۱۹۴۴ ده ايشيق اوٍزو گوًرموشدو. بو سوًزلوک سول طرف ده‌ن ساغ طرفه ده ايکي ستون دا يازيلميش و تورکجه شرحه قايل اوْلموشدو. 


فرهنگ فارسي به ترکي 

فارسجا تورکجه اوْلان بو سوًزلويو عارف اتيک توْپلاميشدير. کيتاب ۱۹۶۸ ده اوستانبول دا و ۴۵۰ صحيفه ده ايشيق اوٍزو گوًرموشدو. 


بهجه‌اللغات 

عربجه ـ فارسجا و تورکجه اوْلان بو سوًزلويو محمد اسعد بن اسماعيل بن ابو اسحاق هجري ۱۲ ينجي قرن ده توْپلاميشدير. بهجه‌اللغات يازارين باشقا کيتابي لهجه‌اللغات آدلي سوًزلويون خلاصه‌سي‌دير. کيتابين بير اليازماسي قيصريه‌نين راشدافندي کيتابخاناسيندا ۱۰۳۷ نومره آلتدا قورونور. 


تحفه الملوک يا شرح شاهدي 

فارسجا ـ عربجه اوْلان بو سوًزلويون يازاري عبدالرحمن القدوسي الرومي دير. کيتاب هجري اونوچونجو قرنه عايد دير. اونون بير اليازماسي قيصريه‌نين راشدافندي کيتابخاناسيندا ۵۹۴ ينجي نومره ده قورونور. 


دقائق الحقائق 

احمد بن سليمان بن کمال ـ ين توپلاديغي بو سوًزلوک هجري اونونجو قرنه عايد دير. دقائق الحقايق فارسجادا اوْلان مرکب‌لرده‌ن کي, اوْنلارين گزارش‌لري توٍرکجه وئريلميشدير. کيتابين بير اليازماسي قيصريه‌نين راشدافندي کيتابخاناسيندا ۱۰۲۹ نومره آلتدا محافظت اوْلونور.


لوغت نعمه الله

عربجه ـ فارسجا ـ تورکجه اوْلان بو سوًزلويو «نعمت الله بن احمد بن مبارک الرومي» توْپلاميشدير. هجري اونونجو قرنه عايد اوْلان بو سوًزلويون بير اليازما نسخه‌سي تورکيه‌نين اوستانبولوندا يئرله‌شن راشدافندي‌نين کيتابخاسيندا ۱۰۵۶ نومره آلتدا قورونور. بو اليازما نسخه هجري ۹۳۷ ده قسطنطنيه ده يازي يا آلينميش‌دير. همين کيتابين باشقا بير اليازماسي سليميه کيتابخاناسيندا ۵۲۰ ينجي نومره ده محافظت اوْلور. بو سوًزلويون اليازمالاريندان اوستانبولون عاطف افندي کيتابخاسيندا ايکي نوسخه ۲۷۴۸ و ۲۷۴۹ نومره‌لرده قورونور. ها بئله بير نسخه‌ده ۱ / ۱۷۵۲۵ نومره آلتدا تورکيه‌نين گديک احمد پاشا کيتابخاناسيندا قورونور. 


بايگاني فرهنگ سومر

فارسجا متني اوْلان بو سوًزلويو مهدي نقش آرا چئويرميشدير. متنين اصلي‌سي گويا انگليسجه اوْلموشدور. A4 اندازه‌سينده اوْلان بو کيتاب ۴۵ صحيفه‌ده ـ تبريزده حسن بيگ هادي نين همتي ايله چاپ اولموشدو. 


نمونه‌اي چند از لغت آذري 

تورکجه ـ فارسجا اولان بو متني تبريز دانشگاهي‌نين کئچميش معليم‌لرينده‌ن اولان مشهدلي اديب طوسي ترتيب وئرميشدير. بو سوًزلوک ده گويا آذربايجاندا آذري ! ديلينده‌ن قالان سوًزلوک‌لر بير يئره توپلانميشدير. بو کيتاب ۱۳۶ صحيفه ده ۱۳۳۷ ده تبريز دانشگاهي طرفينده‌ن چاپ اوْلموشدو. 


اختري کبير 

عربجه ـ تورکجه اولان بو سوًزلويو سرويلي حافظ احمد ترتيب وئرميشدير. کيتاب قمري ۱۳۲۱ ده اوستانبولون احمد احسان مطبعه‌سينده ۱۲۰۷ صحيفه‌ده نشر اولونموشدو. 


تبيان اللغات 

تورکجه ـ قنقل‌جه اولان بو سوًزلويون يازاري حله‌ليک بيزه آيدين دئييل. بو سوًزلوک قمري دوققوزونجو قرنين ايکينجي ياري‌سيندا قلمه آلينميشدير. 

فرهنگ شاهنامه

آديندان بللي اولدوغو کيمي فردوسونون شاهنامه‌سينين سوًزلويو دور. بو کيتابي تبريزلي دوقتور صادق رضازاده شفق ترتيب وئرميشدير. بو سوًزلويون بيرينجي چاپي گونش ايلي ۱۳۲۰ ده تهراندا ايشيق اوٍزو گوًروب و سونرالار بير نئچه دونه چاپ و يايينلانميشدير.


فرهنگ ترکي


سوًزلوک
تورکجه ـ تورکجه بو سوًزلوک, تبريز يازيچي‌لاريندان اولان ع. ح. داشقينين چکديک‌لري امک‌لر ايله ايشيق اوٍزو گوًره بيلميشدير. کيتابين بيرينجي بوًلومو عمومي معلومات وئريليب و داها سونرا «آ» سوًزو ايله باشلانيب و «ي» ـ ده «يييه ليک» ايله ۵۳۰ صحيغه‌ده سونا چاتميشدير. 


آذربايجان ديلي‌نين يضايحلي لوغتي 
بو سوًزلوک آذربايجانين بير سيرا عاليم‌لرينين همت‌لري ايله کي باشدا فيلولوژو دوقتورو «وروجوو» دايانميشدير, جنوب آذربايجان عاليم‌لرينده‌ن اولان اوستاد بهزاد بهزادي‌نين همتي ايله عرب اليفباسينا کوًچورولوب و ۷۶ ينجي ايل ۳ جلدده «درسا» ناشرلييي طرفينده‌ن ايشيق اوٍزو گوًره بيلميشدير. کيتابين اوًزونه مخصوص بير اليفباسي اولموشدور. همين اثر ۳۰۳۴ صحيفه‌ده چاپ اولموشدور.


برهان قاطع 

«برهان قاطع» ان ده‌يرلي بير سوًزلوک‌لرده‌ن اولموشدو. کيتابي ۱۰۶۲ قمري‌ده برهان تخلص‌لو تبريزلي محمد حسين بن خلف ترتيب وئرميشدير کي بير دونه رحمتلي تبريزلي محمد عباسي‌نين تشبثي ايله، و تهرانين علمي نشرياتي ورينده‌ن و بير دونه‌ده رحمتلي دوقتور محمّد معينين همتي ايله ۱۳۳۵ ده تهراندا امير کبير ناشرلييي طرفينده‌ن بير نئچه نسخه‌نين اساسيندا چاپ و يايينلانميشدير. برهان قاطع اينديه کيمي دفعه‌لر چاپ و اوخوجولارين رغبتين قازانميشدير. برهان قاطع ـ ين تورکجه ترجمه‌سي‌ده وار. 


فرهنگ زِنِکر

زنکر ـ ين تورکجه, عربجه, فارسجا و فرانسيزجه بو سوًزلويو ۱۸۶۶ دا آلمانيانين ليپزيک ـ ينده چاپ اولموشدو.


فرهنگ معرفت 

حسن اردوبادي‌نين توپلاديغي معرفت سوًزلويو ۱۲۱۰ صحيفه‌ده تبريزده چاپ و يايينلانميشدير.


فرهنگ منيري

حسن اردوبادي توپلايان فارسجا ـ فرانسيزجه بو سوًزلوک‌ده گونش ايلي ۱۳۱۴ ده ۱۱۷۷ صحيفه‌ده تبريزده چاپ اولموشدو.


فرهنگ منينسکي 

فارسجا, تورکجه, عربجه, لاتين‌جه, آلمانياجا و ايتاليائي‌جه اوْلان بو سوًزلويو فرانسيسکو منينسکي توپلاميشدير. کيتابين بير آدي گويا «گنجينه مشرق» دير کي, ميلادي ۱۷۸۵ ده چاپ اولموشدو.


فرهنگ مختصر

فارسجا ـ روسجا و تورکجه اوْلان بو سوًزلويون توپلاياني مير بابايئف و رئداکتورو عسکرلي و بابايئف دير. بو سوًزلوک ۱۹۴۵ ده باکي شهرينده چاپ اولموشدور. کيتاب ۳۳۹ صحيفه‌ده و اوچ ستون دا ايشيق اوٍزو گوًرموشدو. 


گويش آذري

گويش آذري آدلي سوًزولک «انرجانلي روحي»نين دي. انرجانلي روحي «خيوو» اخينيندا اولان انرجان کندينده‌ن اولوب و اونونجو قرنه عايد دير. بو اثرده‌ن بير قاتيشيق متن ماراغالي رحيم رضازاده ملک وه‌رينده‌ن گونش ايلي ۱۳۵۲ ده چاپ اولدو. بو ۱۹۰ صحيفه‌ليک متن رضازاده ملک ـ ين اوًن سوًزو ايله باشلانيب, داها سونرا گويا متنين اوًزو و ترجمه‌سي قيد اولونموشدو. روحونون رساله‌سينين ۴۵ ينجي صحيفه‌سينده‌ن باشلاياراق بير سيرا لوغت‌لر آچيقلانميش‌دير.


سوًزلوک

تورکمن‌جه ترتيب وئريلميش بو سوًزلوک گونش ايلي ۱۳۶۴ ده ۳۵۳ صحيفه‌ده گنبد کاوس شهرينده ايشيق اوٍزو گوًرموشدو. بو سوًزلويو ترتيب وئره‌ن قاضي گنبد يئتدينجي صحيفه‌ده‌ن باشلاياراق «آبا» سوًزو ايله باشلاييب و «يئلماماق» سوًزو ايله بيتير.


فرهنگ واژگان ترکي در زبان و ادبيات فارسي
عادل ارشادي‌فر ـ ين توپلاديغي بو سوًزلوک‌ده آديندان بللي اولدوغو کيمي فارس ادبياتيندا تورکجه اولان سوًزلره عايد اولموشدو. کيتاب يازارين اون‌اوچ صحيفه‌ليک اون سوًزو و ايضاحلاريندان سونرا «آباجي» سوًزو ايله باشلانيب و «يابو» سوًزو ايله تاماملانير. فرهنگ واژگان ترکي در زبان و ادبيات فارسي ۷۹ ينجي ايل اردبيل‌ده, باغ انديشه ناشرلييي همتي ايله چاپ و يايينلانميش‌دير.


کتاب لغت 

نستعليق و نسخ خطلري ايله يازيلان بو سوًزلوک ـ ون توپلاياني بللي دئييل. فارسجا ـ تورکجه اولان بو سوًزلويون بير اليازما نسخه‌سي اوستانبولون خواجه کمانکش کيتابخاناسيندا ۶۶۶ نومره آلتدا قورونور. کيتابين الده‌کي نوسخه‌سينين يازي يا آلينما تاريخي هجري ۱۲ ينجي قرن ظن ائديلير.


وسيلةالمقاصد 

فارسجا ـ تورکجه اولان بو سوًزلويو خطيب رستم المولوي چوخ احتمالا گوًره هجري اونونجو قرن‌ده يازييا آلميش‌دير. وسيله المقاصد ـ ين بير اليازماسي اوستانبولون خواجه کمانکش کيتابخاناسيندا ۶۶۷ نومره آلتدا قورونور.


لوغت شاهدي 

گوًزه‌ل نسخ خطي ايله يازيلان لوغت شاهدي‌نين يازاري شاهدي آدلي بير کيمسه‌دير.کيتاب گويا تورکجه ـ تورکجه سوًزلوک دور. بو سوًزلويون بير اليازماسي کي ظن ائديلير هجري ۹۲۰ ده کيتابت اولموشدو, اوستانبولون بشير آغا کيتابخاناسيندا ۶۲۹ نومره آلتدا قورونور.


بحرالغرايب

فارسجا ـ تورکجه اولان بو سوًزلويون يازاري لطف الله بن يوسف حليمي دير. هجري اونونجو قرنه عايد اولان بو نظم ـ نثرلي سوًزلويون بير اليازماسي قيصريه ـ نين راشدافندي کيتابخاناسيندا ۱۰۴۰ نومره آلتدا قورونور.


صحاح العجم

فارسجا ـ تورکجه بو اسکي سوًزلوگون يازاري بللي دئييل. آنجاق اوندان «غازان» نسخه‌سي کيمي يازي‌لاردا ذکر اولونموشدور. اثر ۱۳۶۶ دا رحمتلي آکادميک پروفسور غلامحسين بيگدلي‌نين همتي ايله ۴۸۴ صحيفه‌ده ايشيق اوٍزو گوًره بيلميشدير. کيتاب رحمتلي بيگدلي ـ نين فارسجا مقدمه‌سيندن سونرا «آب آوردن» سوًزونون ايضاحي ايله باشلانيب نهايت «يهزه» سوًزو ايله بيتير. 


صحاح العجم 

بو کيتابين يازاري « هندو شاه بن سنجر صاحبي نخجواني» دير کي، بيرينجي دفعه اولاراق رحمتلي تبريزلي علي زرينه‌زاده‌نين همتي ايله علم عالمينه تانينيب و داها سونرالار رحمتلي پروفسور غلامحسين بيگدلي‌نين اوًن سوًزو و ايضاحلاري ايله گونش ايلي ۱۳۶۱ ده تهراندا نشر دانشگاهي طرفينده‌ن ايشيق اوٍزو گوًره بيلميشدير. کيتاب يئتدينجي و سگيزينجي عصرلره عايد بير اثر دير. صحاح‌العجم ۱۹ صحيفه مقدمه‌دن سونرا «آبا» سوًزو ايله باشلانيب و ۲۵۴ ينجي صحيفه‌ده «جزبيدن»لغتي ايله سونا چاتير.


فرهنگ آذربايجاني و فارسي

آذربايجانجا ـ فارسجا بو سوًزلوکو, اوستاد بهزاد بهزادي ۳۶۹ اينجي ايل تهراندا دونيا ناشرلييي طرفيندن نشر ائتديرميشدير. کيتاب رحمتلي پروفسور حميد محمدزاده‌نين ايکي صحيفه‌ليک اوًن سوًزوندن سونرا, يازارين ۵۷ صحيفه‌ده تورکجه ـ فارسجا يازي‌لاري ايله باشلانيب ۶۵ ينجي صحيفه‌ده‌ن «آ» سوزونون ايضاحي ايله داوام تاپيب «ي» سوًزو ايله ۱۱۴۳ صحيفه‌ده بيتير.


فرهنگ سخنوران

اونجه بير جلدده و داها سونرالار ايکي جلدده نشر اولان «فرهنگ سخنوران» رحمتلي تبريزلي دوقتور عبدالرسول خيام‌پور (تاهباززاده) ـ نين شاه اثري دير. فرهنگ سخنوران تورکجه ـ فارسجا يازيب ـ يارادان شاعيرلرين ياراديجيقلاري و ياشاسين‌لاري حاقدا يازيلان کيتابلارين و مقاله‌لرين يئرلرين گوسترير. بو سوًزلوک اوًزلويونده اَن ده‌يرلي و قالار کي اثرلردن دير.

فرهنگ سخنوران دوقتور زرين‌کوب, يازارين بيبلوگرافياسي, يازارين عائله‌سي‌نين ايکينجي چاپ حاقيندا ملاحظه‌لري و داها سونرا موًلفين اوًن سوزوندن سونرا, سوًزلوکده ايشله‌نيلن قايناقلارين «اختصاري» علامت‌لري وئريليب و «تواريخ فهرستيندن» سونرا متن ارائه اولونموشدور. کيتابين بيرينجي نفري «آباني طهراني» نين حاقيندا اولان رفرنس‌لر قئيد اولموش و سونونجوسو «يونس ارغون» دي.


صحاح‌الفرس
فارسجا ـ فارسجا اولان بو سوًزلويو ناخجيوانلي هندو شاه اوغلو محمد ترتيب وئرميش‌دير. سگيزينجي عصره عايد اولان بو اثري دوقتور عبدالعلي طاعتي شاه ايلي ۲۵۲۱ ينجي ايلده ۳۴۳ صحيفه‌ده نشر ائده بيلميشدير. کيتاب مجموعه‌نين دبيري‌نين اوًن سوًزونده سونرا بير صحيفه فهرست يازيليب داها سونرا تصحيح ائده‌نين ۲۳ صحيفه‌ليک مقدمه‌سيندن سونرا ۱۸ صحيفه‌ده يازارين مقدمه‌سينه يئر وئريليب و کيتاب «آ» حرفي ايله باشلانميش‌دير. سوًزلويون سون لغتي «يک بس» ايله بيتير.


فرهنگ لغات استاد شهريار

يار ـ ياريمجيليق بو سوًزلويو رحمتلي اوستاد شهريار ترتيب وئرميش‌دير. فارسجا ـ فارسجا اولان بو سوًزلوک‌ده چتين لوغت‌لرين بير سيراسي آچيق‌لانميشدير. اونون بعضي صحيفه‌لرين بو سطيرلرين يازاري گوًرموش دور.


شوکت سوًزلويو

بو سوًزلوکون بيرينجي اوًن سوًزون يازان شيخ‌زاده محمد اسعد‌الحسيني النقيب علي الاشراف و القاضي لعساکر روم ايلي غفرلهما, ايکينجي‌سي ايسه صدر دوم رتبه‌سينده اولان عبدالقادر بن محمد امين اولموشدور. داها سونرا احمد عارف حسيني يازميش‌دير. اوًن سوًزلرين هاميسي عربجه ديرسه‌لر, آنجاق کيتابين باشلانيشي تورکجه, و عربجه گوًزه‌ل بير نثر ايله باشلانميشدير. سوًزلويو يازان سيد محمد شوکت دير. او, لوغت‌لري کيتابدا نثر کيمي يازسادا, کيتاب ۷۴۵ صحيفه اولموشدو. کيتاب ۱۲۶۸ ده عثماني ده ايشيق اوٍزو گوًره بيلميشدير. بئله‌ليک‌له دوشونمک اولور کي، شوکت بو سوًزلويون يازماسينا ۳۲ ايل زحمت چکميشدير. سيد محمد شوکت مسلمان و سني مذهب اولموشدور. او نئچه يئرده اوًرنگ اولسون دئيه يازيز: تفليس: نقريس و زننده عربيده بر مملکت اسميدرکه حضرت عثمان رضي ا... عنهک خلافتلري اواننده فتح اولنمشد. ص ۱۵۰ . کيتابدا ۲۱ مين حدودوندا لوغت آچيقلانميشدير. فرهنگ شوکت ـ ين بير نسخه‌سي تبريزده اولان ميللي کيتابخانانين رحمتلي حاج محمد آغا نخجواني فوندوندا قورونور.


صحاح العجميه علي اسلوب صحاح العربيه

فارسجا ـ تورکجه اولان بو سوًزلويو تقي الدين محمد بن ببر کلي ترتيب وئرميش‌دير. بو کيتابين بير اليازماسي کي ۹۵۴ ده کيتابت اولموشدو تورکيه ده اوستانبولون مرادملا کيتابخاناسيندا  ش ۱۸۰۲ / ج ۱۴۶۹ نومره‌لر آلتدا قورونور.


فرهنگ نوبهار

نوباهار سوًزلويو ـ ن تبريزلي محمد طاهر اوغلو, محمدعلي يازميشدير. کيتاب گونش ايلي ۱۳۰۸ ده تاريخ بويلو تبريزده ايکي جلد ـ ده ايشيق اوٍزو گوًره بيلميشدير. تبريزلي ـ نين بو سوًزلويونده عربجه, فارسجا, انگليس‌جه و تورکجه‌ده‌ن بول ـ بول اشاره‌لر وار.


فرهنگ عباسي
فرهنگ عباسي ـ ني محمدرضا اوغلو تبريزلي صدرالدين محمد نايب الصدر ترتيب وئرميش دير. کيتاب هجري ۱۲۲۵ ده قلمه آلينميشدير. عباسي سوًزلويو فارسجا ـ فارسجا اولان بير سوًزلوک دور کي, اوندا ديلچي‌لييه عايد بير سيرا معلومات‌دا توپلانميشدير.


شمس اللغات 

شمس اللغات هله گوٍنوموزه قدر تانينماميش بير يازيچي‌نين دير کي, هجري ۱۲۱۹ دا قلمه آلينميشدير. «شمس اللغات» تورکجه, فارسجا و عربجه بير سوًزلوک‌دن عيبارت دير. همين سوًزلوک دونه ـ دونه چاپ اولموش و سون دفعه ۱۳۰۹ هجري ده ايشيق اوٍزو گوًرموشدو. 

شرح کتاب المسّمي به الشاهدي المنظوم من لغات الفارسيه
فارسجا ـ تورکجه اولان بو سوًزلويو حسين قره حصاري الشرقي توپلاميشدير. بو سوًزلويون بير اليازما نسخه‌سي تورکيه‌نين سليميه کيتابخاناسيندا ۷۷۰ نومره آلتدا قورونور. همين نسخه‌نين کاتبي «وحيد الادرنوي» دير. 


لغات اربعه 
عربجه, فارسجا, تورکجه و رومي‌جه اولان همين سوًزلويون يازاري حانيه‌لي حافظ ابراهيم افندي دير. بو ده‌يرلي سوًزلويون بير اليازما نسخه‌سي تورکيه‌نين سليميه کيتابخاناسيندا ۲۱۷۳ نومره آلتدا قورونور. بو اليازما چوخ احتمال کي, هجري ۱۲ ينجي عصره عايد دير. 


لوغت فارسي
فارسجا ـ تورکجه اولان بو سوًزلويون يازاري بللي اولماسادا, هجري ۱۲ ينجي عصرده‌ن اونجه‌يه عايد اولماسي آيدين دير. همين کيتابين بير اليازماسي تورکيه‌نين سليميه‌سينده ۹۰۵ اينجي نومره ده قورونور. بو نسخه احتمال وئريلير کي, هجري ۱۲ ينجي قرنه عايد اولا. 


اقصي الادب در ترجمه مقدمه الادب

بو سوًزلويو مصطفي اوغلو محمد بن شيخ لطف‌الله ترتيب وئرميشدير. کيتابين بيرينجي جلدي فارسجا ـ تورکجه ـ عربجه و ايکينجي جلدي ايسه فارسجا, عربجه و تورکجه دير. کيتاب هجري اون‌بيرينجي قرنه عايد دير. همين سوًزلويون ايکي نسخه اليازماسي اوستانبولون عاطف افندي کيتابخاناسيندا ۲۶۹۹ و ۲۶۷۰۰ نومره‌لر آلتدا قورونور. 


لهجه اللغات 

فارسجا, عربجه و تورکجه اولان بو سوًزلويو شيخ‌الاسلام محمد اسعد ترتيب وئرميش دير. کيتاب ۸۵۱ صحيفه‌ده‌ن عيبارت اولموش و قسطنطنيه شهرينده چاپ اولموشدو. بو کيتابين بير اليازماسي اوستانبولون عاطف افندي کيتابخاناسيندا ۲۷۵۳ نومره آلتدا قورونور. همين اليازما احتمال وئريلير کي هجري ۱۱ ينجي قرنه عايد اولا. 


لغت فارسي
فارسجا ـ تورکجه بو سوًزلويون يازاري بللي دئييل. کيتابين بير اليازماسي‌نين کيتابت تاريخي ۹۴۴ ده قاييدير. همين نسخه تورکيه‌نين قسطمونيه‌سينده ۲۳۳۸ نومره آلتدا قورونور.


لغت فارسي
لغت فارسي سوًزلويون سيواس‌لي عبدالحميد ترتيب وئرميش دير. فارسجا ـ تورکجه‌ده‌ن عيبارت اولان بو سوًزلوک احتمال وئريلير کي ۱۰ ينجي قرنه عايد اولا. همين کيتابين بير اليازماسي تورکيه‌نين قسطمونيه‌سي‌نين کيتابخاناسيندا ۳۵۰۳ نومره آلتدا قورونور.


لغت فارسي 
فارسجا ـ تورکجه بير سوًزلوک دور. يازاري بيزه بللي دئييل. همين نسخه‌نين بير اليازماسي تورکيه‌نين گديک احمد پاشا آدلي کيتابخاناسيندا ۱۸۳۱۳ نومره ده قورونور.


لغت منتخب از وسيلة المقاصد 
فارسجا ـ تورکجه اولان همين سوزلوک خطيب رستم المولوي‌نين دير. کيتاب سگيزينجي عصره عايد دير. بو اسکي سوزلويون بير اليازما نسخه‌سي تورکيه‌نين گديک احمد پاشا کيتابخاناسيندا ۲ / ۱۷۵۲۵ نومره آلتدا قورونور. 


قواعدالفرس 

آديندان بللي اولدوغو کيمي فارسجانين قايدا ـ قانونلاري دير. آنجاق اليازما کيتابلار سيراسيندا فارسجا ـ تورکجه سوًزلوک اولدوغوندان دا سوًز گئديب. بو کيتابين يازاري بللي دئييل و احتمال کي, اسکي بير متن‌لرده‌ن دير. قواعدالفرس کيتابيندان بير نسخه تورکيه‌نين اوستانبولوندا امير خواجه کمانکش کيتابخاناسيندا ۴۹۸ نومره ده قورونور. 

کتاب لغت 

فارسجا ـ تورکجه بو سوًزلوک اسکي بير متن‌لرده دير. بونون يازاري بللي اولماسادا الده اولان بير اليازما نسخه‌سي‌نين کيتابتي ۱۰ اينجي قرنه احتمال وئريلير. بو اليازمادان بير نسخه‌سي اوستانبولدا اولان امير خواجه کمانکش کيتابخاناسيندا ۶۶۰ نومره آلتدا قورونور. 


لغت 

فارسجا ـ تورکجه اولان بو سوًزلوک احتمال وئريلير کي اونونجو قرنه عايد اولسون. بونون يازاري احمدبن‌اسماعيل بن ابراهيم دير کي, حله‌ليک بير نسخه‌سي اوستانبولون امير خواجه کمانکش کيتابخاناسيندا ۶۶۲ ينجي نومره ده قورونور.


لغت 
فارسجا ـ ترکجه اولان بو سوًزلويوده حسين اوغلو حسن بن عمادالقرا حصاري احتمال کي, اوْن بيرينجي قرن ده‌ن اونجه يازميش اولا. لغت کيتابيندان بير اليازما اوستانبولون امير خواجه کمانکش کيتابخاناسيندا ۶۶۳ نومره ده قورونور.


اسکي اويغور تورکجه‌سي سوًزلوگو
لاتين‌جه بوراخيلان بو سوًزلويو آ. جعفر اوغلو ۱۹۹۳ ده نشر ائتديرميشدير. اسکي اويغور تورکجه‌سي سوًزلوگو, آديندان بللي اولدوغو کيمي, اويغور تورکجه‌سينده اولان اوًنملي بير سوًزلوک دور. بو کيتاب بير اوًن سوًزدن سونرا «آ» سوًزو ايله باشلانيب و zrusc سوًزو ايله ۲۰۰ صحيفه‌ده سونا چاتير. کيتاب تورکيه‌نين اوستانبول شهرينده ايشيق اوٍزو گوًره بيلميشدير. 

اللغات النوائيه و الاستشهادات الجغتائيه
بو سوًزلويون آديندان بللي اولدوغو کيمي, امير عليشير نوائي‌نين کيتابلاريندا ايشله‌نيلن بير سيرا چتين لوغت‌لرين ايضاح‌لاري ايله برابر, کيتابلارين‌دا آدلاري ذکر اولونموشدور. کيتاب پيطر بورغده آکادمينين باسماخاناسيندا ميلادي ۱۸۶۸و هجري ۱۲۸۵ ده باسيلميشدير. اللغات النوائيه دورد صحيفه شعردن سونرا اليف سوًزوندن باشلاياراق دورديوز اييرمينجي صحيفه‌ده يوماي سوًزونون آچيقلاماسي ايله سونا چاتير. دئمک کيتابين سوْل طرفينده ۲۷ صحيفه‌ده فرانسيزجه بير اون سوًز قئيد اولونموشدو. 


محاکمة‌اللغتين
امير عليشير نوائي‌نين بير ايل اوًلومونه قالميش يازديغي بو شاه اثر, هجري ۹۰۵ ده يازيليب و بيرينجي دفعه تبريزلي پروفسور تورخان گنجه‌اي‌نين همتي ايله گونش ايلي ۱۳۲۷ ده تهراندا ايشيق اوٍزو گوًرموشدو. کيتاب ۳۶ صحيفه‌ده نشر اولموش, ۶ صحيفه‌سي تورخان گنجه‌يي‌نين اوًن سوًزو و دورد صحيفه عليشير نوائي‌نين ايضاحيندان سونرا يوز دنه لوغتين اوًزلري ايله برابر ايضاحلاري وئريلميشدير کي, فارسلاردا بونلارين معاديل‌لري يوخ دور. « محاکمة‌اللغتين» دفعه‌لر چاپ اولسادا، اونون گوًردويوموز چاپلارين بئله گوًسترمک اولار.

۱ ـ تورخان گنجه‌يي‌نين متنينه اساسيندا گونش ايلي ۱۳۶۳ ده افغانستاندا ارغون توخمنه‌اي‌نين همتي ايله بير متن ده چاپ اولموشدو. بو متن ده تورخان گنجه‌ينين متنينده گوًره بير سيرا مطبعي سهولر قورونموشدو. کيتاب ۵۰ صحيفه‌ده نشر اولونموشدو.

۲ ـ محاکمة‌اللغتين بير دوًنه‌ده ۱۹۹۶ دا آنکارادا F.SEMA BARUTCU OZONDER طرفينده‌ن ۲۴۴ صحيفه‌ده نشر اولونموشدو. بو کيتابين مصححي بو جزوه ده چوخلو زحمت‌لره قاتلاشسادا, آنجاق بير سيرا سهولره يول وئريلميشدير. کيتابين سونوندا محاکمة‌اللغتين‌نين اليازمالاريندا بير اوْرژينال دا وئريلميشدير. 

۳ ـ کيتاب بير دونه‌ده ميلادي ۱۹۶۸ ده امير عليشير نوائي‌نين اثرلري ايچره چاپ اولموشدو. محاکمة‌اللغتين بو کيتابين ۱۹۰ ينجي صحيفه‌سيندن باشلاياراق ۲۱۷ ينجي صحيفه‌ده سونا چاتميشدير. بو اثر تورکيه‌ده تاريخ قورومو طرفينده‌ن آنکارا شهرينده باسيلميشدير.

۴ ـ محاکمة‌اللغتين‌ده‌ن بير علمي متن بو سطيرلرين يازارينين همتي ايله چاپ عرفه‌سينده دير.

لغت نيکلا
فارسجا ـ فرانسيزجه بو سوًزلوگون يازاري تانينميش شاعير شيروانلي ميرزه نصراله باهار ايدي. آنجاق او تبريزده فرانسه قونسولونون منشي‌سي اولان واخت بو سوًزلويو يازيب قونسول اوندان آليب, فرانسايا گوًنده‌ريب و اورادا اوتانمازجاسينا اوًز آدينا چاپ ائتديرير. 

شرح لغت عبداللطيف بن فرشته 

فارسجا ـ تورکجه اولان بو سوًزلويو محمد اوغلو حاج مصطفي ترتيب وئرميشدير. هجري ۱۲ ينجي عصرده کيتابته آلينان ايکي اليازما اوستانبولون عاطف افندي کيتابخاناسيندا ۲۷۲۳ و ۲۷۲۴ و ۲۷۲۶و ۲۷۲۵ نومره‌لرده قورونور.


سرفصل 

تبريزلي احمد اوغلو حسين الفتي‌نين بو سوًزلويو حاقدا معلوماتيميز اولماسادا, آنجاق اونون بير تبريزلي طرفينده‌ن ترتيب اولونماسي آيدين دير. سه‌فصل‌ين بير اليازماسي اوستانبولون عاطف افندي کيتابخاناسيندا II / ۲۷۲۸ نومره آلتدا محافظت اولونور.


لوغت حليمي
فارسجا ـ تورکجه اولان بو سوًزلويو لطف ا... بن ابي يوسف الحليمي ترتيب وئرميشدير. هجري اونونجو قرن‌ده کيتابت اولان بير اليازما تورکيه‌نين اوستانبولوندا عاطف افندي کيتابخاناسيندا ۲۷۴۶ نومره‌ده قورونور.


مفتاح اللغه

فارسجا ـ تورکجه اولان همين سوزلوک ادهم اوغلو شيخ محمودون تشبثي ايله توپلانميشدير. همين سوزلوک‌ده‌ن بير اليازما اوستانبولون عاطف افندي کيتابخاناسيندا I / ۲۷۵۰ کودي آلتدا محافظت حاليندا دير.


فرهنگ ترکي ـ فرانسوي 

بو سوًزلويون يازاري کيفر و بيانکي I.D. Kiefferet et T.X. Bianchi دير. بو سطيرلرين يازاري شخصاﱡ بو سوًزلويو گوًرمه‌سه‌ده, آنجاق بير سيرا قايناقلاردا اونون آدين و يازارين گوًزده‌ن کئچيتميشدير.

تبيان نافع

«تبيان نافع» تانينميش سوًزلوک برهان قاطع ـ ين تورکجه ترجمه‌سي دير. بو ترجمه‌ني عثمانلي عاليم‌لرينده‌ن اولان سيد احمد عاصم عنتابي اونوچونجو قرن ده باشا چاتديرميشدير. سيد احمد بو سوًزلوک‌ده‌ن يالنيز ترجمه ايشينه باخماييب يئري گلميشکن برهانين سهولرين‌ده دوغرولدوب, اونا بير سيرا يئني لوغت‌لرده‌ن داخيل ائتميشدير. تبيان نافع بير دونه ۱۲۱۴ قمري ده قسطنطنيه‌ده, بير دونه بير ايل اوندان سونرا بولاق ـ دا و بير دونه ايسه ۱۲۵۱ ده مصر ـ ين قاهره‌سينده ايشيق اوٍزو گوًره بيلميشدير. 

فرهنگ ضيا

فارسجا ـ تورکجه بو سوًزلويو Ziga sukan ترتيب وئرميشدير. ضياء سوزلويو ۱۹۴۴ ميلادي‌ده اوستانبولدا ايشيق اوٍزو گوًرموشدو.

برهان جامع 

برهان جامع سوًزلويو, برهان قاطع ـ ده‌ن فايدالاناراق ۱۲۰۶ دا تبريزلي مهدي قولو اوغلو محمد کريم‌ين تشبثي ايله يئکونلاشميشدير. 


فرهنگ عباسي
فرهنگ عباسي, سوًزلويون, صدرالدين احمد بن محمدرضا, تبريزلي نايب الصدر قمري ۱۲۲۵ ده ترتيب وئرميشدير.


مفتاح البدايع

مفتاح البدايع سوًزلويو حاقدا بو سطيرلرين يازاري‌نين معلوماتي يوخدور. آنجاق بونو بيلير کي, اونون يازاري تانينميش شاعير تبريزلي وحيد دير.


فرهنگ استانبولي 


فارسي ـ ترکي 
فارسجا ـ اوستانبولي تورکجه‌سينده اوْلان بو سوًزلويون توپلايانلاري ابراهيم اولغون و جمشيد درخشان اولموشلار. کيتاب گونش ايلي ۱۳۶۳ ده تبريزده تلاش ناشرلييي همتي ايله ۳۸۴ صحيفه‌ده ايشيق اوٍزو گوًرموشدو. بو کيتابين بيرينجي لوغتي «آئين» و سونونجو لوغتي ايسه «ييلاقي» دير.


فرهنگ ترکي استانبولي به فارسي 
اوستانبول تورکجه‌سي ـ فارسجا اولان بو سوًزلويوده ابراهيم اولغون و جمشيد درخشان توپلاميشلار. کيتاب ۱۳۶۴ ده تهراندا کاوه ناشرلييي طرفينده‌ن ۵۳۶ صحيفه‌ده يايينلانميشدير. بو سوًزلويون بيرينجي لوغتي «عبا» و سونونجو لوغتي ايسه Zuyuf اولموشدو.

فرهنگ لغات ترکي استانبولي


   انگليسي فارسي محق
بو سوًزلويو تبريزلي دوکتور قدير گول‌کاريان ترتيب وئرميش دير. همين اثر ۱۹۹۴ ينجي ايل قيزيل کيتاب جايزه‌سين آلا بيلميشدير. کيتاب بير گيريش‌دن سونرا aba لوغتي ايله باشلانيب و ۷۳۱ صحيفه‌ده سونا چاتميش دير. ۷۵ ينجي ايلده, چاپ اولان بو سوًزلوک «چالماق» مصدري ايله باشا چاتير.


فرهنگ جامع فارسي به ترکي استانبولي
بو سوًزلويون يازاري دوقتور محمد کانار و چاپ ايلي تهران ۱۳۷۴ دير. دوقتور کانار بو اثري A سوًزو ايله باشلايب و «يايلاق» سوًزو ايله ۷۱۲ صحيفه‌ده سونا چاتديرميشدير.


فرهنگ ترکي نوين 

تاملاتي در عرصة ريشه‌شناسي 

اتيمولوژو دان بحث آچان بو سوًزلوکو تانينميش تورکولوق اسماعيل هادي ۷۹ ينجي ايلده تبريز شهرينده احرار ناشرلييي همتي ايله چاپ ائتديره بيلميشدير. کيتاب ۵۰ صحيفه گيريش و معلوماتدان سونرا «آ» حروفي ايله باشلايب و «ي» ده «يووورت» ايله بيتيرميشدير. بو ده‌يرلي سوًزلوک ۸۳۶ صحيفه‌ده يايينلانميشدير.

صمد بهرنگي‌نين سوًزلويو

تورکجه ـ فارسجا اولان ياريمچيليق بو سوًزلويو رحمتلي صمد بهرنگي ترتيب وئرميشدير. اونون «قاف» حرفينه کيمي اولدو سوندان خبرلي اولساق دا, طالعيندن خبرسيز ايک. 


بحرالغرايب

فارسجا ـ عثمان تورکجه‌سينده اولان بو سوًزلويو ۱۳ اونجو عصرين عاليم‌لرينده‌ن بيريسي ـ قاضي لطف‌ا... بن يوسف حليمي ترتيب وئرميشدير. بو اليازما نسخه‌دن بير جلد تهراندا شوراي اسلامي مجلس کيتابخاناسيندا ۱۷۴ ـ ۱۲۹۱۲ نومره ده ۷۴ واراقدا قورونور.


ترتيب زيبا 

عرب‌جه و عثمانلي تورکجه‌سينده اولان بو سوًزلوک حافظ محمود افتدي وارداري‌نين تشبثي ايله ترتيب اوٍزره سالينميشدير. بو کيتابين بير اليازما نسخه‌سي تهرانين شوراي اسلامي مجليسينين کيتابخاناسيندا ۳۴۵ ـ ۱۷۲۸۳ نومره آلتدا قورونور.

صحاح العجم 
صحاح العجم عنوانين داشيان بو سوًزلويو تقي‌الدين محمد بن بيرکلي يازميشدير. فارسجا ـ آذربايجانجا بو سوًزلوکون بير اليازما نسخه‌سي تهراندا مجلس شوراي اسلامي کيتابخاناسيندا ۱۲۶۵ ـ ۱۷۹۵۵ نومره آلتدا قورونور. بو سوًزلوک ۱۰ ينجي عصره عايد دير.

فرهنگ تاريخي سنجش‌ها و ارزش‌ها 

فارسجا اولان بو سوًزلويو رحمتلي تبريزلي ابوالحسن ديانت ايکي جلدده ترتيب وئريب و اونلار ۱۳۶۷ ينجي ايلده, نيما ناشرلييي طرفينده‌ن ايشيق اوٍزو گوًره بيلميشلر. بو سوًزلويون بيرينجي جلدي «اوزان و مقياس» لارا عايد دير کي, ۵۰۴ صحيفه‌ده دير و ايکينجي جلدي ايسه ۲۶۰ صحيفه‌ده و «نقود و مسکوکات» ا عايد دير. 

ايضاحلي مونوگرافيک موسيقي لوغتي 
موسيقي‌يه حصر اولونان بو سوًزلويو تانينميش موسيقي اوستادي افراسياب بدل به‌يلي ترتيب وئرميشدير. بو سوًزلوک اوًزلويونده اَن گوًزه‌ل و موسيقي‌چيلر اوچون فايدالي بير کيتاب دير کي، آذربايجانين شومال حيصه‌سينده چاپ و ياييلميشدير. 

اقنوم عجم 

اقنوم عجم سوًزلويونون يازاري حله‌ليک بللي دئييل. آنجاق بير سيرا معلوماتلارا گوًره او, قمري دوققوزونجو قرنه عايد دير. بو سوًزلويون اصلي نه‌دير سه, يازار اونون لوغت‌لرين, ترکيب‌لرين و ... تورکجه‌يه چئويرميشدير. بو سوًزلوک گويا اَن اسکي بير کيتاب دير کي, فارسجا ـ تورکجه دير. بو سوًزلوک‌ده‌ن بير نسخه آکسفورد دا قورونور کي, يازي‌يه آلما تاريخي هجري ۸۹۸ دير. اقنوم عجم ـ ين بير اليازماسي دا ـ ج ۱۴۶۸ نومره آلتدا اوستانبولون مراد ملا کيتابخاناسيندا محافظت اولور . 
قائمه يا شرح بحرالغرائب 

بحرالغرائب سوًزلويون يازاري لطف‌ا... بن يوسف حليمي دير. بو سوًزلوک قمري دوققوزونجو قرنه عايد دير. بو سوًزلويون اليف حيصه‌سي تورکجه دير. بو کيتابين اليازما نسخه‌لرينده بيريسي بريتانيا موزه‌سينده و باشقاسي ايسه قاهره‌ده قورونور.


نثار الملک
بو سوًزلويو ترتيب وئره‌ن لطف‌ا... بن يوسف حليمي اولموشدور. او, کيتابي قمري ۸۷۲ ده عثمانلي پادشاهي سولطان با يزيد بن محمد آدينا سونا چاتديرميشدير. کيتابين آدي جمل حسابي ايله ائله ۸۷۲ دير. بو سوًزلوک فارسجا اولسادا, تورکجه آچيقلانميشدير. 


شامل اللغه 

شامل اللغه سوًزلويون يازاري حسن اوغلو حسين بن قارا حصاري اولموشدو. بو کيتاب سلطان ابوالمظفر با يزيد اوغلو سلطان محمد بن سولطان مراد خان آدينا يازيلميشدير. بو سوًزلوک‌ده لوغت‌لرين شرحي تورکجه وئريلميشدير و اونونجو عصره عايد دير. يازديقلارا گوًره «شامل اللغه» ده اوْن بير مين لوغت آچيقلانميشدير.


لغت شاهنامه 
بو سوًزلويو باغدالي عبدالقادر يازميشدير. سوًزلوک اوْن‌بيرينجي قرنه عايد دير کي, فارسجا ـ تورکجه و ۱۰۶۷ ده توپلانميشدير. چاپ اولان بو سوًزلوک ۲۴۶ صحيفه‌ده و ۲۷۹۳ لغتي احتواء ائدير. 


ديوان لغات الترک 
دونيانين اَن بيرينجي سوًزلوک‌لرينده‌ن اولان ديوان لغات الترک ـ ي, حسين اوغلو کاشغرلي محمود ترتيب وئرميشدير. بو متنين اساسيندا اونون «آدلار, صفت‌لر, ضميرلر و پسوندلري, تهراندا دوقتور محمد دبير سياقي‌نين تشبثي ايله ۱۳۷۵ ينجي ايل بير کيتاب ۱۱۰۱ صحيفه‌ده ايشيق اوٍزو گوًره بيلميشدير. قزوينلي دوقتور دبير سياقي ۳۸ صحيفه اوًن سوًزدن سونرا يازارين مقدمه‌سينين فارسجا ترجمه‌سين وئرميشدير. کيتابين بير چاپي دا اوچ جيلدده اوٍزبکستاندا و تاشکند شهرينده ۱۹۶۳ ده چاپ اولموشدو.

سون گونلر تبريزده بير ده‌يرلي نسخه‌ده همين کيتابدان دوکتور حسين صديقين همتي ايله سهمانلانميشدير. همين نسخه ۶۲۸ صحيفه‌ده‌ن عيبارت دير کي, ۷۲ صحيفه‌ليک بير فارسجا اوًن سوًزده‌ن سونرا اعتباراﱡ متن گلميشدير. بو اثري دوکتور صديق فارسجايا چئويرميشدير.

ابن محّنا لوغتي 
بو سوًزلويو آديندا بللي اولدوغو کيمي ابن محّنا ترتيب وئرميشدير. کيتابين بير چاپي ۱۹۸۸ ده تورکيه‌نين آنکارا شهرينده ايشيق اوٍزو گوًرموشدو. ۱۰۹ صحيفه‌ده اولان بو کيتابي عبداله باتال تصحيح ائتميشدير. بو سوًزلويون بيرينجي لوغتي Acux لا باشلاميش و Zıyan hilmak سوًزو ايله بيتير. ابن محنّا لوغتي ۷۰۰ ايل بوندان اوّله عايد دير کي, گوٍنوموزه قدر ۷ ال يازماسي بللي اولوب و همين چاپ بو نسخه اوٍزه‌رينده باسيلميشدير. 


يئني تاراما سوًزلويو
۴۷۲ صحيفه‌ده‌ن عيبارت اولان «يئني تاراما سوًزلويو» کيتابي ۱۹۸۳ ده آنکارا دا ايشيق اوٍزو گوًرموشدو. سوًزلوک بير گيريش‌دن سونرا «آبا» لوغتي ايله باشلاييب zurnapa سوًزو ايله بيتسه‌ده, ۲۶۱ ينجي صحيفه‌ده‌ن Dizın باشلايب و نهايت کيتاب سونا چاتميشدير. بو کيتاب ۸ جلدده ايشيق اوٍزو گوًره‌ن تاراما سوًزلويونون بلکه‌ده تکميل‌لشمه‌سي دير. ۸ جلدده چاپ اولان تاراما سوًزلويونون بير چاپي ۱۹۸۸ ده آنکارادا باسيلميشدير. 


قاموس ترکي 

شمس الدين سامي‌نين ايکي جلدليک تورکجه, تورکجه اولان بو سوًزلويو هجري ۱۳۱۷ ده اوستانبول دا چاپ اولموشدو. قاموس تورکي ده تورکجه ده اولان عربي و فارسي لوغت‌لره يئر آچيلميشدير. کيتابين بيرينجي جلدي ۷۹۶ صحيفه‌ده و ايکينجي جلدي ايسه ۷۹۷ ده‌ن باشلايب و ۱۵۷۴ صحيفه‌ده بيتميشدير. بو سوًزلوک اَن اعتبارلي سوًزلوک‌لرده‌ن اولموشدو.  


دستورالعمل 

فارسجا ـ تورکجه اولان بو سؤزلويو رياضي محمد افندي توپلاميشدير. « دستورالعمل » سؤزلويو حاقدا هئچ بير معلوماتيميز يوخ‌دور. آنجاق, بونو بيليريک کي, اونون بير اليازماسي اوستانبولون عاطف افندي کيتابخاناسيندا III / ۲۷۲۸ نومره آلتدا محافظت اولونور. 


آرين 

اتيمولوژيک ده رلمه سؤزلر 

A4 اندازه‌سينده لاتين اليفباسيندا اولان تورکجه ـ تورکجه بو سؤزلويون يازاري حسن بيگ هادي دير. آرين سؤزلويو بير نئچه دونه چاپ اولسادا, اونون سون چاپي تبريزده, حسن بيگين امگي ايله ۴۸۵ صحيفه‌ده ۱۳۸۳ اونجو ايل ايشيق اوٍزو گؤروب. کيتابين بيرينجي لوغتي A b ايله باشلايب, سونونجوسو ايسه     Züvgan  لا . 


تورک آدلار سؤزلويو
آديندان بللي اولدوغو کيمي بو سؤزلويو رحمتلي رضا غفاري توپلاميشدير. کيتاب اونجه « آدلار » آدي ايله ۷۴ ينجي ايلده ۲۷۱ صحيفه‌ده ايشيق اوٍزو گؤرسه‌ده, آنجاق ۱۳۷۷ ده ۱۴ صحيفه‌ده گؤزه‌ل‌جه چاپ و ياينلانميشدير. غفاري بو کيتابدا تورک‌لرده اوغلان و قيز آدينا ايشله‌نن آدلارين بير سيراسينين سياهي‌سين وئرميشدير.

فرهنگ نامهاي آذربايجاني 


آذربايجانا آدلار سؤزلويو

فرهنگ نامهاي آذربايجاني, سؤزلويون عبدالاحد بهراد توپلاميشدير. ۱۳۷۰ ينجي ايلده چاپ اولان بو کيتابين بيرينجي آدي « آبدال » و سونونجو آدي ايسه « يئيينتي » اولموشدور. 


نامهاي ترکمني 


ترکمن آدلاري 

آدلار سيراسيندا « نامهاي ترکمني » سؤزلويوده ماراقلي بير کيتاب دير. قربان صحت بدخشان ـ ين توپلاديغي تورکمن آدلار سؤزلويو ۱۳۶۹ ينجي ايل نورمحمد آق ـ ين اؤن سؤزو ايله ۸۸ صحيفه‌ده ايشيق اوٍزو گؤرموشدور. يئتدي بؤلومدن عيبارت اولان بو سؤزلوک‌ده‌ن تورکمن آدلاريندان علاوه چوخلو عربي آدلارا دا يئر وئريلميشدير.


فرهنگ نامهاي ترکي 
بو کيتابين بيرينجي جلدي ۱۳۸۰ ينجي ايلده تبريزده ۶۱۴ صحيفه‌ده ايشيق اوٍزو گؤروب, ايکينجي جلدي ايسه ۱۳۸۲ ينجي ايل ۸۱۲ صحيفه‌ده تبريزده باسيلميشدير. بورادا گلن آدلار آذربايجان ـ تورکيه, قيرقيزلار و ... کيمي خالق‌لارين ديلده ـ ديشده ايشله‌نيلن آدلارين احتواء ائدير. کيتابي يازار اؤرمو يازيچي‌لاريندان عبداله اوغلو, فرهاد جوادي اولموشدور. 
ســـوًزلـوکــلـر

ســوًزلـويـو
تــورک‌لـرين ۱۰۰ دن چــوْخ يـازديــقــلاري

ســوًزلـوک‌لرين سيـيـاهــيــسي

